
Sútunarnámskeid á Borg Lofoden 11. – 16. ágúst 2008 
 
Fyrr i sumar frétti ég af sútunarnámskeiði sem halda ætti i Noregi með haustinu. Ekki spillti 
það nú fyrir að námskeiðið var fyrirhugað í beinu framhaldi af víkingahátiðinni á Borg. Þar 
sem ég er bæði mikil áhugamanneskja um víkingatímann og allt handverk m.a. frá þeim tíma 
sló ég til og pakkaði niður fyrir tveggja daga ferðalag að heiman frá mér og til Lofoden i 
Noregi. 
 
Eftir að hafa búið i tjaldi á Víkingjamarkaðinum, undir verndarvæng Nille og umhringd 
hennar góðu vinum í heila 6 daga hófst námskeiðið klukkan 9:00 á mánudagsmorgun. 
Kennari á námskeiðinu var Lotte Rahme frá Sigtuna i Svíþjóð. Lotte hefur um áraraðir helgað 
sig sútun og verkun skinna og fiskiroða, sem og ýmiskonar vinnslu úr skinnum, feldum og 
fiskiroðum. Hún hefur ferðast víða um heim, bæði til austurs og vestur og kynnt sér menningu 
og gamlar sútunaraðferðir margra þjóða m.a. i Kina, Japan Alaska, Grænlandi og víðar. 
 
Hver dagur á námskeidinu hófst med fyrirlestri og deginum lauk med samantekt vinnu 
dagsins. Eftir kynningu og góðan fyrirlestur hófst svo vinnan við sútunina.  
 

 
  
Figur 1 Við byrjuðum á því að sækja geitarskinn sem áður höfðu verið skafin og lögð til rotnunar. 

Figur 2  Þau lágu nú bundin við bryggjuna niður við naustið. 
 
þarna höfðu þau legið í vatninu,  sum i viku og önnur i 10 daga. Nú tóku menn til við að skafa 
hárin af og síðan voru skinnin skolud og lögð í barkarbað til sútunnar.  
 

 
Figur 3  Seljubörkur hafði verið soðinn i klukkutím a og vatnið af berkinum notað, svolitið þynnt i byrjun. 
 
Hræra þurfti annað slagið i baðinu svo að sútunarlögurinn færi jafnt og vel um skinnin. Eftir 
um það bil hálftíma þurfti að athuga skinnin vel og leita eftir hvítum blettum sem gætu hafa 

myndast á hárhamnum, ef ekki var skafið nógu vel i byrjun og kroppa þessa bletti vel af. 
Styrkja þurfti sútunarbaðið tvisvar sinnum á dag fyrstu dagana. Skinn getur þurft að liggja í 
nokkra daga i baðinu eða þar til það er full sútað.  Fer það bæði eftir hita og þykkt skinnanna. 
Eftir fyrsta daginn var svo skinnið skafið vel holdrosumegin. Að lokum var svo alúni og salti 
blanðað i sútunarbaðið og skinnið látid liggja þar í um stund. 
 

    
Figur 4 Krapprótarlitað geitarskinn (høyre). Lotte Rahme við hvíta skinnið (venstre). 
 
Mismunandi börkur gefur mismunandi lit á skinnin. Tilraunir voru gerðar með krapprótarlitun 
á geitarskinn.   
 
Til að gera hvítt skinn er geitaskinn skafið vel beggja megin og lagt í oliubað, sem er blanda 
af Rapsolíu, eggjarauðu og grænsápu. Skinnið er síðan hengt upp i sólinni, en sólarhitinn 
flýtir fyrir sútunarferlinu.  
 
Endurtaka þurfti 2 sinnum. Skinnin voru að lokum þvegin úr volgu sápuvatni og hengd upp til 
þerris. Geitaskinn þola einungis 35 gráðu hita og verður að passa vel upp á að hitastigið á 
baðinu sé ekki of hátt. 
 
Geitaskinn var einnig sútað með þvi að núa á það  barkarlegi á holdroasann og hengja upp i 
sólinni. Þurfti að endurtaka það nokkrum sinnum. 
 
Þegar skinnin eru orðin snertiþurr þarf að elta þau og mýkja. sama hvort um sé að ræða leður 
eða feld. 
 
 



 4 

 
Figur 5 Geitarskinn sem höfðu verið ísöltuð, voru lika skafin og oliubaði smurt á holdrosann og þau 
einnig hengd upp i sólinni. 
 
 

 
Figur 6 Skinn eru elt með ýmis konar áhöldum  og er það nokkuð erfitt verk.  

Taka þarf til við það verk oft og láta skinnin hanga i sól eða i hita. Þetta er endutekið þar til að 
skinnin eru orðin vel mjúk. 
  

 
 
Fiskiroð þolir ekki mikinn hita, eða aðeins 20 gráður. Roðið var bædi sútað  upp úr sterku 
barkarbaði, oliubaði og úran. Þá er úran blanðað i barkar eða olíubaðið. Fiskiroð þarf ekki að 
liggja lengji i oliubaði eða aðeins í 20 – 30 minútur. Þa er það hengt upp i sólinni eins onnur 
skinn og látið þorna litið eitt.  
 

 
Figur 7 Olíusútað roð     Figur 8 Verið að elta olíusútað roð. 

Roð sem fer i barkarbað ma vera 4 – 5  daga  og upp i  viku. Þykkari roð svo sem steinbítur 
þarf að vera allt að 1 mánuð i barkarbadi. Fiskiroð sutað med berki verdur fallega brunt.  
Ad lokum er salti og álún sett út i sútunarbaðið og það látið vera i nokkrar klukkustundir og 
að lokum er fiskroðið hengt upp til þerris. Sama gildir með fiskiroð eins og annað skinn að 
þegar það er orðið snertiþurrt þarf að elta það vel og gera það mjúkt og gott. Ef það aftur á 
móti verdur of þurrt má mýkja það aðeins med vatni. 
 
Á námskeiðinu var fiskiroð litað med rammfangi, sem fyrst  hafði verið soðið og lögurinn af 
því látinn út i sútunarbaðið. Einnig var roð litad med krapprót og indigolit. 
 

 
Figur 9 Fallega blátt úansútað skinn litað með indígó. 
 
Fiskiroð úr barkar-. og úranbaði voru oliuborin að lokum og hengd upp að nýju.  
Flesta daga vorum við heppin með veður, en á miðvikudaginn rigndi kröftulega og útlit fyrir 
mikilli rigningu á fimmtudeginum. Öllu var þa´pakkað saman og  Nille tók allt námskeiðið 
heim til sín og var þar haldið áfram að vinna á fimmtudeginum. Skinnum og roðum var raðað 
um stofuna hennar og kaminan kynnt til að fá hita i skinnin. 
 
Flestir þátttakendur á námskeiðinu höfðu litla sem enga reynslu af sútun, en voru mjög 
áhugasamir og unnu af kappi undir frábærri leiðsogn Lotte. Létt var yfir mannskapnum og 
mikið var hlegið.  
 
Hér i Lofoden  hef ég átt frábæra daga í yndislegu umhverfi. Vil ég ad lokum þakka Lars Erik,  
sem undirbjó namskeiðið hér á Borg. Öllum þátttakendum vil ég þakka fyrir óendanlegar 
ánægjustundir og Lotte fyrir fagmannlega og frábæra kennslu. Að lokum vil ég þakka Nille 
Glæsel fyrir hjartahlýgju og frábæra gestrisni. 

 
    Vonast til að hitta ykkur öll aftur. 
 
    Handverks/víkingjakonan og grunnskólakennarinn frá Íslandi 

Borgný Gunnarsdóttir 

Figur 10 Skinnum raðað um alla stofu. 
 
Deltagere på kurset 
Nille Glæsel 
Claudio Cavazzuti  
Borgný Gunnarsdóttir  
Sissel Higraff  
Mette Myhr 
Marielle de Roos 
Hugo de Roos 
Jimmy Lian 
Gry Åland 
 
 
 
 
 
 
 
 
 


